
क्रमसङ्ख्या : ९४
कोड नं : ११७८
प्रकाशकः प्रथम बुक्स
लेखक : विणा प्रसाद
चित्राङ्कनकर्ता : राजीव एइपे
अनलाइन अनुवादक : डा. मुकेश चालिसे
अनलाइन सम्पादक : प्रा.डा. कपिल लामिछाने
संयोजकः रिड ग्लोबल
सहकार्यः रिड नेपाल, नेपाल बालसाहित्य समाज तथा अपाङ्गता अधिकार र
विकासका लागि क्रियाशील नेपाल(एड्राड)
सहयोगः जिपिइ ट्रान्सफर्मिङ एजुकेशन तथा युनेस्को
पहुंचयुक्त पुस्तक निर्माण- एड्राड
आवाज: संझना महर्जन, कृष्णदिप सिग्देल, अद्रीजा अधिकारी
(यो, नेपाल सरकार, शिक्षा, विज्ञान तथा प्रविधि मन्त्रालय, पाठ्यक्रम
विकास केन्द्र सानोठिमी भक्तपुरबाट सन्दर्भसामग्रीका रूपमा
स्वीकृति प्राप्त पुस्तक हो ।)
कथाको सारांस
बिहान बिहानै ट्युबबाट निचोरेर मञ्जन निकाल्न त सजिलै हुन्छ । तर
तपाईंहरूलाई थाहा छ त, ट्युबभित्र मञ्जन कसरी गयो होला ? अब म
तपाईंहरूलाई भन्छु है त ।

सन् १८७० कुरा हो । न्यु लन्डन, कनेक्टिकट, संयुक्त राज्य अमेरिका, ७
बजे बिहान । केटाकेटीहरू ओछ्यानबाट ढुनमुनिँदै उठे । आमाले
उनीहरूलाई दाँत माझ्ने दतिउन र मञ्जनको बोतल दिँदै दाँत माझ्न हतारो
गरिन् ।

मैले भर्खर के भनेँ — ‘दतिउन अर्थात् दाँत माझ्ने लौरो ?’ हो, त्यही
हो ।
सन् १८७० तिर मानिसहरू दाँत सफा गर्न दतिउन प्रयोग गर्थे । दतिउन
भनेको सामान्य सानो छेस्का हो, जसको एकातिर मसिना रौँ जस्तो छेस्का
हुन्छन् । कुनै भाग्यमानी बच्चाको दतिउनमा भने त्यस्तो भागमा
बँदेलको चम्किला जगर बाँधिएको पनि हुन्छ ।

अनि मैले भनेको अर्को कुरा के थियो ? ‘दन्तमञ्जनको बोतल?’ अँ, त्यही
थियो । त्यतिबेलासम्म दन्तमञ्जनको ट्युब आविष्कार भइसकेको थिएन ।
बोतलमा नै राखिन्थ्यो ।
त्यसैले आधा आँखा उघारिएका सबै केटाकेटीहरू एक एकवटा दतिउन
दन्तमञ्जनले भरिएको चिनियाँ माटोको बोतलमा चोप्दै आफ्नो दैनिकी
सुरु गर्थे ।

वास्तवमा, त्यही एउटै मञ्जन भाँडोमा इष्टमित्र सबैले आफ्ना दतिउन
चोप्थे । पहेँला र काला दाँते पाहुना लाग्न आएकी बुढी काकी समेत
झन्डै आफ्ना छिद्रे दाँत जस्तै दतिउन लिएर आउनु हुन्थ्यो ।

एक बिहान, दाँतका डाक्टरको घरमा वाक्कलाग्दो रुवाबासी सुनियो, ‘ञीँ
ञीँ ञीँ !’ त्यो रुने केटो डाक्टर सेफिल्डको छोरो लुसिअस थियो । उसले
कचौरामा दतिउन चोप्न अनिच्छुक भएर अब उप्रान्त धुलो दन्तमञ्जन
प्रयोग गर्ने मन गरेको थियो । उसको मनमा एउटा कौतुहल रहिरह्यो —
दन्तमञ्जन प्रयोग गर्ने उचित तरिका पनि होला नि ।

केही वर्षपछि लुसिअस दन्त विज्ञान अध्ययन गर्न पेरिस गए । त्यहाँ
उनले चित्रकारहरूले धातुका ढुङ्ग्राबाट निचोरेर आफ्नो कुचीमा रङ
हालेको देखे । त्यस्तै खालको ढुङ्ग्रोमा दन्तमञ्जन हाली प्रयोग
गर्न सकिन्न र !
उनी हतार हतार घर फर्किए । बालाई यो विचार सुनाए । बाले छोराको यो
उपाय पूर्णरूपले चकित हुँदै सोचे ।

तिमीहरूको के विचार छ ? लुसिअसले खाली ट्युबमा मञ्जन कसरी भरे होलान्
?
बिहान राम्रोसँग आँखा नखुल्दै ट्युबबाट मञ्जन निकाल्दा धेरै
निक्लिएर दिक्क लागेको अनुभव गर्नुभएको छ त ?
सिङ्कको सबैतिर मञ्जन लतपतिएको र त्यही बेला आमाले बिस मिनेटपछि
विद्यालयको बस घरअगाडि आइपुग्ने कुरा सम्झाएको, अनि प्रमुख कुरा
उहाँले देख्दा के कुरा भनेर आफूलेले जित्ने होला ? त्यस ढुङ्ग्रोमा
फेरि कसरी मञ्जन हाल्छौ होला ? अब, लुसिअस र उसका बाबुले मञ्जनलाई
ढुङ्ग्रोमा केले हाले होलान् त ? अनुमान गर्न सक्छौ ? कनकर्नोले ?
मसिनो चम्चाले ? कि दाँत कोट्टयाउने सिन्काले ?

तपाईंले सोचे झैँ अलमलमा पर्ने जस्तो भएन, किनकि डा.सेफिल्ड र उनको
समूहले त्यसको बिर्को नखोली नै त्यो काम गरेका थिए !
हो, त्यसै हो, उनीहरूले बिर्को बेस्सरी बन्द गरे, र अर्को छेउबाट खोले
! ठुलो छेउबाट ट्युब भर्न सजिलै भयो, अझ खास गरेर लेदोलाई नलीमा हाल्न
त झन् सजिलो । त्यसपछि, त्यो छेउ नचुहिने गरेर बन्द गर्नुपर्ने मात्र
हो ।

आजकल, दन्तमञ्जनको ट्युब मेसिनले भरिन्छ । सबै खाली ट्युबहरू मञ्जन
भर्ने मेसिनमा बिर्को तल र बन्द नगरिएको ठुलो छेउ मास्तिर पारेर
लामबद्ध राखिन्छ । एउटा ठुलो मञ्जन भरिएको भाँडो त्यसमाथि हुन्छ ।

त्यो ठूलो भाँडाको पिँधतिर नाके डन्ठीबाट, हरेक ती ट्युबहरूमा मञ्जन
भर्दै चलान फिता सर्दै जान्छ, तर मञ्जन छेउको बिटसम्म भरिन्न ।
आधा इञ्च जति छोडिन्छ र सिल गर्न सकिने बनाइन्छ । अब, त्यो मञ्जन
राखेको ट्युब निचोर्न सकिने हुन्छ ।

असल दाँतका लागि प्राचीन भारतीय ज्ञान भारतका धेरै मानिसहरू
कारखानामा बनाएको बुरुसको सट्टा अझैपनि निम अथवा बबुलको छेस्को
दतिउनको रूपमा प्रयोग गर्छन् । दतिउनले दाँत र गिजा स्वस्थ राख्छ ।
तर के तिमीलाई थाहा छ संसारमा सबैभन्दा राम्रो बुरुस कुन हो ?

दाँतका विज्ञको भनाइमा, तिम्रा औँलाहरू ! यी दाँत र गिजाका लागि
सुरक्षित हुन्छन् । के तिमीले धुलो मञ्जन प्रयोग गरेका छौ ? त्यसमा
तिमीले पत्ता लगाउन सक्ने फरक गन्धहरू के के हुन् ? जडिबुटी र
मसलाहरू, बाबरी, ल्वाङ, तेजपात, मरिच र तुलसी दाँतका लागि उपयोगी हुन्
। स्याउ र गाजर जस्ता रेसादार फल र सागपातहरू खाँदा दाँत सफा र बलिया
हुन्छन्।

दन्मतञ्जको बिर्कोसँग हल्का रमाइलो !

यो पुस्तक दृष्टिबिहिन तथा छापा अक्षर पढ्न बाधा भएको
विद्यार्थीहरुको लागि तयार पारिएको चौथो स्तरको पहुंचयुक्त पुस्तक
हो।

